
La Casa sogn Giusep separticipescha buca n

FOTO HANS HUONDER

«En emprema lingia stuein nus
mirar ch’ei mondi bein cun nus»

La Casa sogn Giusep a Cumpadials vegn buc ad esser dalla partida ella partenza dalla Reit da sanadad Surselva entschatta 2027.
Sco Lucas Tuor dil cussegl da fundaziun di, vul la casa stabilir las novas structuras. Cura che la casa duei separticipar alla reit lai el
aviert. Tier la Reit da sanadad Surselva marschan las preparativas tenor plan.

HANS HUONDER/FMR

La Casa sogn Giusep a Cumpadials — ina ca-
sa da vegls e da tgira — ei stada confundatura
dalla Reit da sanadad Surselva. Sia finamira
era da separticipar cun siu menaschi operativ
a quei construct niev cun plirs menaschis dil
provediment da tgira e medicinal dalla re-
giun. Rodund in onn avon la partenza dalla
reit ha il cussegl dalla Fundaziun Casa sogn
Giusep denton decidiu da desister da quei
pass il mument. «Nus havein vuliu commu-
nicar nossa decisiun ad uras als responsabels
dalla Reit da sanadad Surselvay, di Liccas Tuor.
El ci commember dil cussegl da fundaziun ¢
dalla cumissiun casa.

Buc il dretg mument

1l motiv principal che la Casa sogn Giusep fa
ussa tuttina buca quei pass ei la structura nova
ed adattada el menaschi a Cumpadials. «Nus
havevan in’organisaziun cun in team da direc-
ziun. Quella structura havein nus midau, re-
spectivamein adattau. Dapi rodund dus onns
havein nus ina meinacasa clla persuna da Ruth
Camenisch ¢ menadras da partiziun», di Lucas
Tuor. Quell’adattaziun cun scructuras da cader
seigi secumprovada e seigi succedida indepen-
dentamein dalla damonda da separticipar alla
Reit da sanadad Surselva ni buc. «Sin funda-
ment dil svilup positiv enteifer la casa ei il cus-
segl da fundaziun sedecidius da desister il mu-
ment dalla participaziun dalla reit. Nus lein
stabilir il menaschi sco el i ussa. Per quei mo-
tiv essan nus dil meini ch’ei seigi memia baul
da far quei pass, restein denton acziunaris da
quellay, declara Lucas Tuor.

Il mument ei buca daus

Silla damonda, cura ch’ina participaziun ope-
rativa alla Reit da sanadad Surselva pudessi da-
ventar actuala tier la Casa sogn Giusep di Lu-
cas Tuor: «Quella damonda ei aviarta. Pertuc-
cont il mument da separticipar alla reit havein
nus priu neginas decisiuns.» El constatescha
ch'ei dat aunc biaras damondas aviartas tier la
Reit da sanadad Surselva. Tuttina vegli la Casa

Tgi ei participau?

11 Spital regiunal Surselva, Glion.
Spitex: Foppa, Glion; Cadi, Rabius.
Sumvitg, Trun, Tujetsch, Val S. Pieder.

Tgi ei buca participau?

La Reit da sanadad Surselva

Instituziuns, casas da vegls e tgira: La Pumera, Glion; Center Steinhauser, Sursaissa; Casa
sogn Martin, Trun; Casa sogn Giusep, Cumpadials e Gruppa da tgira a casa Val S. Pieder.

Vischnauncas: Breil, Mustér, Lumnezia, Medel, Sursaissa Mundaun, Stussavgia, Sagogn,

Instituziuns, casas da vegls e tgira: Claustra dallas dominicanas Glion; Puntreis, Mustér;
Da Casa Val Lumnezia, Lumnezia; Spitex Selva, Laax.
Vischnauncas: Falera, Ilanz/Glion, Laax e Schluein. (fmr/hh)

«Sin fundament

dil svilup positiv
enteifer la casa ei

il cussegl da fundaziun
sedecidius da desister

il mument dalla
participaziun dalla reit.»

Lucas Tuor,
commember dil cussegl da fundaziun
e dalla cumissiun casa

sogn Giusep persequitar il project. «Nus essan
pertscharts dalla necessitad da tschercar colla-
boraziuns e da porscher igl agid vicendeivel,
pertgei tut vegn adina pli cumplicau», di Lucas
Tuor. Che la casa da tgira Puntreis sisum la Sur-
selva ei medemamein buca dalla partida ella
Reit da sanadad Surselva gioga negina rolla en
quei connex. «En emprema lingia stuein nus
mirar ch'ei mondi bein cun nus. La Casa sogn

Giusep ei occupada cumpleinamein il mu-
ment cun 29 cussadentas e cussadents. Pertuc-
cont il persunal ademplin nus las pretensiuns»,
puntuescha Lucas Tuor.

Partenza igl 1. da schaner 2027

La partenza dalla Reit da sanadad Sursclva igl
1. da schaner 2027 ei definitiva. Quei di il pre-
sident dalla reit, Manfred Manser, sin damon-
da dalla FMR. «Turtas instituziuns ch’ein sta-
das dalla partida entochen ussa separticipe-
schan definitivamein», di Manfred Manser.
Lexcepziun seigi la Casa sogn Giusep che hagi
communicau quei dacuort. «Nus partin aunc
adina dil fatg che tuttas autras instituziuns da
sanadad ch'ein acziunaris vegnan a transferir
lur menaschis operativs ella Reit da sanadad
Surselva cugl emprem da schaner 2027», di
Manfred Manser (mira era box). Cullas prepa-
rativas seigien ils responsabels el plan. Per las
vischnauncas ei la participaziun al capital d’ac-
zias dalla reit voluntaria. «Las biaras visch-
nauncas ein participadas vid il capital d’aczias
cul motiv ch'ellas vulan vegnir informadas di-
rectamein e ch'ellas san separticipar alla radu-
nonza generala», menziunescha Manfred
Manser. La Reit da sanadad Surselva duei esser
igl avegnir la societad gestiunaria dallas insti-
tuziuns participadas vid ella.

GLION
Puspei Dis da Sentupada

La Fundaziun Retoromana (FRR) che s'engascha per in-
termediar il lungatg romontsch ¢ sia cultura envida per la
secunda gada als Dis da Sentupada a Glion. Dils 6 ento-
chen ils 8 da fevrer 2026 porscha la FRR differentas oc-
currenzas da formaziun e cultura ella claustra dominica-
na da Glion.

MARTIN GABRIEL/FMR

«Sco gia igl onn vargau envidein nus Romontschas e Romontschs
e persunas che han empriu romontsch da vegnir als Dis da Sen-
tupada», di Conradin Klaiss, il meinagestiun dalla Fundaziun
Retoromana. «Ei dat era uonn treis gruppas en mira. Quei ein
las absolventas ed ils absolvents dils livels avanzai da nos cuors
dastad e d’atun. Plinavon las scolastas ed ils scolasts dalla regiun.
E la tiarza gruppa ein tuttas e tuts.» Ils Dis da Sentupada che han
liug a Glion ella claustra dallas soras dominicanas stattan era
uonn pil perfecziunament, per la formaziun, per la cumpignia
ed il divertiment.

Il concept ei secumprovaus

Suenter che la FRR ha evaluau ils emprems Dis da Sentupada
digl fevrer 2025 han ins decidiu da buca far midadas da num vid
il concept. Igl organisatur Conradin Klaiss di che surtut la mi-
scheida dallas treis gruppas en mira seigi sccumprovada.Jeu ha-
iel fatg igl onn vargau ina evaluaziun ensemen cullas participon-
tas ed ils participonts. In dils giavischs ei staus d’organisar ils pro-
xims Dis da Sentupada tuttina sco il 2025.»

Ils Dis da Sentupada han liug per la secunda gada en claustra

dominicana a Glion. FOTO FUNDAZIUN RETOROVANA (FRR)

«In dils giavischs ei

staus d’organisar ils proxims
Dis da Sentupada tuttina
sco 2025.»

Conradin Klaiss,
meinagestiun Fundaziun Retoromana (FRR)

Perfecziunament

Sper il cuors modular per las absolventas ed ils absolvents dil
Cuors romontsch sursilvan intensiv porschan ils secunds Dis da
Sentupadaa Glion era in perfecziunament per scolastas e scolasts
dalla Surselva. Quel vegn purschius dalla FRR ensemen cullas
Conferenzas scolasticas romontschas. Sco quei che Conradin
Klaiss di plidenti il perfecziunament a Glion plitost scolastas e
scolasts dalla Surselva. «Nus prevesin denton era da porscher tals
perfecziunaments ellas ulteriuras regiuns romontschas, pia el
Grischun Central ed en 'Engiadina.» Dil program intervegn ins
era ch'ei dat treis luvratoris linguistics cun Giuanna Caviezel,
Natalia Sauter-Buchli e Conradin Klaiss.

Dil discuors entochen als Franzlis

1l program public dils Dis da Sentupada che vegn realisaus ex-
clusivamein per romontsch ei aviarts per tuttas interessadas ed
interessai e porscha uonn il venderdis sera allas 20.00 in discuors
moderau cun la reschissura, autura e producenta Susanna Fan-
zun che ha realisau varga 30 films sur dil mintgadi ¢l territori
alpin. Il discuors als Dis da Sentupada porta il tetel: «Anflar il
grond el pign, quei plai a mi.» La sonda suentermiezdi allas
14.15 presenta Marietta Cathomas, linguista tier RTR, sia la-
vur tier RTR e dilucidescha, daco che RTR drova ina linguista.
1l medem suentermiezdi allas 15.15 ha liug ina paterlada cultu-
ral-linguistica cun maletgs ed empau colorit local cul linguist
Clau Solér. La sonda allas 16.30 dat ei in quiz da lungatg cun
explicaziuns davart aspects linguistics cun Conradin Klaiss. El
vegn lu la sera allas 20.00 era a beneventar 'enconuschenta for-
maziun dils Frénzlis da Tschlin che vegn a concertar e pli tard a
far musica specialmein per saltar per tut ils presents ell’aula dal-
la claustra a Glion.



